
 

 

 

 

 

 

 

 

 

 

 

 

 

Nim. 202.39 

 
DEKRÈ EGZEKITIF 

 
Kontinite sispansyon tanporè ak modifikasyon lwa yo ki gen rapò ak ijans 

nan sitiyasyon katastwòf 

 

 
LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 

(Executive Order Number 202) pou deklare yon ijans nan sitiyasyon katastwòf nan Eta a pou tout Eta New 
York la; ak 

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk 

vwayaj ak ka transmisyon COVID-19 akoz kontak nan kominote a nan Eta New York epi yo prevwa sa 

pral kontinye toujou; 

 

KOUNYE A, KIDONK, mwen, Andrew M. Cuomo, Gouvènè Eta New York, avèk otorite mwen 

genyen dapre Seksyon 29-a Atik 2-B Lwa Egzekitif la pou sispann oswa chanje pwovizwaman nenpòt lwa 

jeneral, lwa lokal, òdonans, dekrè, règ oswa règleman, oswa pati ladan yo, pou nenpòt òganis pandan yon 

ijans nan Eta a poutèt katastwòf, si respè lwa jeneral, lwa lokal, òdonans, dekrè, règ oswa règleman sa yo ta 

anpeche, jennen oswa retade mezi ki nesesè pou fè fas a katastwòf la, oswa si sa nesesè pou bay asistans 

oswa èd pou fè fas a katastwòf sa a, avèk dokiman sa a, mwen kontinye sispansyon oswa chanjman lwa yo, 

ak kèlkeswa direktiv yo, ki pa direktiv ki vin apre yo pou ranplase yo, mwen te bay nan Dekrè Egzekitif 

202.15 jiska 202.21, e avèk ladan 202.29, jan li nan Dekrè Egzekitif 202.29 la jiska 7 jiyè 2020, epi anplis, 

avèk dokiman sa a mwen pwovizwaman sispann oswa chanje, pou peryòd ant dat Dekrè Egzekitif sa a jis 

nan dat 7 jiyè 2020, sa ki annapre yo: 
 

• Seksyon 2018-a ak 2018-b nan Lwa sou Edikasyon an (Education Law), nan mezi sa nesesè pou 

otorize pou tout bilten vòt elektè ki absan pou yon eleksyon k ap fèt nan dat 9 jen 2020 epi ke yo 

resevwa pa lapòs nan biwo sekretè distrik lekòl la oswa moun konsèy administrasyon konsèy lekòl la 

deziyen an nan dat 16 jen 2020 pou pi ta dwe konte pou eleksyon sa a. Sekretè distrik lekòl la oswa 

moun konsèy administrasyon eskolè a deziyen an pa dwe aksepte bilten pou eleksyon sa a apre 5 

p.m. nan dat 9 jen 2020 sòf sa yo resevwa pa lapòs konfòmeman ak dispozisyon sa a. Yo dwe fèmen 

epi wete tout bwat ki sèvi pou livrezon alamen bilten elektè ki absan nan eleksyon sa a, a 5 p.m. nan 

dat 9 jen 2020; Bilten vòt ki andedan yo dwe rete fèmen jiska livrezon bilten pa lapòs yo, epi yo dwe 

wete yo ak konte yo apre 5 p.m. nan dat 16 jen 2020; 

 

• Seksyon 3012(d) nan Lwa sou Edikasyon an ak Sou-pati 30-3 nan Tit 8 (Title 8) nan Kòd, Règ ak 

Règleman New York yo (New York Codes, Rules and Regulations, NYCRR), nan mezi sa nesesè 

pou egzante distrik lekòl yo nan zafè fè egzamen pèfòmans pwofesyonèl ànyèl pou pwofesè 

saldeklas yo ak chèf etablisman yo pandan ane lekòl 2019-20 an san yo pa kenbe ankenn fon pou 

soutyen jeneral lekòl piblik yo yon distrik lekòl t ap otreman resevwa; epi 

 
• Seksyon §§2509, 2573, 3012 ak 3014 nan Lwa sou Edikasyon an, nan mezi sa nesesè pou otorize 

yon konsèy edikasyon oswa konsèy administrasyon yon distrik lekòl komen, sèlman sou akò presi, 

pou li nonmen kòm titilè pwofesè saldeklas ak chèf etablisman sa yo direktè rejyonal ansèyman an 

rekòmande yo epi ki nan dènye ane peryòd aleprèv la, ki resevwa dènye klasman egzamen pèfòmans 

pwofesyonèl ànyèl obligatwa a konfòmeman ak §3012-d nan lwa sou edikasyon an epi ki t ap si sa te 

apwopriye kalifye kòm titilè baze sou ansyen pèfòmans yo, malgre egzamen pèfòmans ànyèl yo pa 



fini epi yo pa resevwa klasman bon rezilta ki nesesè a pou ane lekòl 2019-20 la, oswa pou otorize 

konsèy edikasyon oswa konsèy administrasyon distrik lekòl komen sa yo pou pwolonje desizyon sa a 

pou yon lòt ane. 
 

 

ANPLIS DE SA, dapre otorite Seksyon 29-a nan Atik 2-B nan Lwa Egzekitif la ban mwen pou 

pibliye nenpòt direktiv pandan yon ijans nan sitiyasyon katastwòf ki nesesè pou fè fas ak katastwòf la, mwen 

pibliye direktiv annapre yo pou peryòd ki soti nan dat Dekrè Egzekitif sa a rive 7 jiyè 2020: 

 

• Direktiv la ki nan Dekrè Egzekitif 202.38, ki te otorize yon restoran oswa yon ba pou yo sèvi kliyan 

yo manje oswa bwason sou plas sèlman nan espas deyò, depi restoran oswa ba sa yo respekte 

rekòmandasyon Depatman Sante a (Department of Health) ki pwomilge pou aktivite sa a, chanje pou 

limite aktivite sa a klè a rejyon sa yo ki nan Faz 2 re-ouvèti an. 

 

• Direktiv la ki nan Dekrè Egzekitif 202.4, jan li pwolonje a, ki te egzije pou gouvènman lokal yo 

otorize pèsonèl ki pa esansyèl pou yo kapab travay lakay yo oswa pran konje san akimilasyon, epi ki 

te egzije pou kantite total pèsonèl ki pa esansyèl sa a pa mwens pase 50% kantite total anplwaye yo 

nan tout mendèv la annantye nan gouvènman lokal oswa sibdivizyon politik sa a, 

modifye avèk dokiman sa a pou aplike sèlman pou gouvènman lokal ki pa respekte mezi sante ak 

sekirite piblik ki preskri yo pou yo kalifye pou Faz De re-ouvèti an, depi gouvènman lokal sa yo nan 

rejyon Faz De yo gen dwa fè anplwaye ki pa esansyèl yo retounen nan travay kòmanse de semèn apre 

rejyon sa a respekte mezi yo pou Faz De re-ouvèti an. · 

 

 

 

 

FÈT anba siyati mwen ak So Prive Eta a nan Vil 

Albany, setyèm jou mwa jen nan lane 

de mil ven. 

 

 

 

SOU LÒD GOUVÈNÈ A 
 
 
 
 
 

Sekretè Gouvènè a 


